
мүддені жақтауы, реформаларға қарсылық көрсетуі, заңдарды сапасына қарамастан ат үсті 
қабылдауы, қабылданған заңдардың орындалуын бақылау функциясының əлсіздігі, заң 
шығармашылықта басым бағыттарды ажырата білмеуі жəне қажетсінбеуі күннен күнге анық көзге 
түсе бастады. Əрекет етуші парламенттің кемшіліктері, оның əрекетінің барынша тиімді жетілген 
нысандарына ауысу қажеттілігі тіпті депутаттар топтарының арасында да биресми талқылаудың 
өзегіне айналды. Нəтижесінде өзін-өзі таратудың алдында, 1993 жылдың желтоқсанында тұрақты 
негізде комитеттерде жұмыс істейтін халық депутаттарынан тұратын «кіші» парламент құру 
мəселесі көтерілген еді [10, 24]. 

Қалай деген күнде де, ХІІ-ші шақырылымдағы Жоғарғы Кеңес өз қызметін кеңестік 
мемлекетте қайта құру саясаты үстемдік құрып тұрған кезеңде бастаған, тұңғыш рет 
демократиялық жолмен баламалы негізде сайланған, ел сенімін арқалаған депутаттардан құралған 
Парламент болатын. Саяси-экономикалық, əлеуметтік жүйелердің ауысуы кезеңінде əрекет еткен 
Жоғарғы Кеңес осындай аумалы-төкпелі кезеңде белгілі бір деңгейдегі қиыншылықтарды бастан 
өткізе отырып, елде жүзеге асырылып жатқан саяси-экономикалық өзгерістерді, мемлекет 
егеменділігі мен тəуелсіздігін, адам жəне азамат құқықтары мен бостандықтарын қамтамасыз 
етуге қажетті құқықтық негіз қалыптастыра алу қабілеттілігімен танылды. ХІІ шақырылымдағы 
Жоғарғы Кеңес Қазақстан тəуелсіздігінің, елде парламентаризмнің қалыптасуының тұғырнамасын 
қалаған бірқатар маңызды саяси-құқықтық құжаттарды қабылдаудан көрінетін ерекше роль 
атқарды. 

Мемлекеттің əр алуан анықтамалары өте көп, олардың барлығы төменде көрсетілген келесіні 

тұжырымдайды. Мемлекет – бұл қоғамнан бөлініп шыққан жəне əлеуметтік-экономикалық 
тұрмыспен, саяси өмірдің дəстүрлерімен, егеменді жария билікпен ерекшеленетін саяси ұйым. 
Қоғамның эмпирикалық (тəжірибелі) өнімі ретінде туындай отырып, мемлекет қоғаммен сəйкес 
келмейді жəне оған қатысты басқарушы жүйе болып табылады [1, 153]. Бұл жүйе өзіндік ішкі 
даму қисыны, нақты (мыңжылдықтар бойы қалыптасып келген) құрылымды ұйымы, құрылымды 
элементтерінің өзара əрекет етуінің ерекше механизмі болады. Осылайша, мемлекет – өзіндік мəні, 
мазмұны жəне нысаны бар ашық жəне өзіне-өзі жеткілікті жүйе. Жария биліктің аппараты 
қоғамды жеке мінез-құлықтарды орталықтандырылған үйлестірудің арнайы амал-шарттары 
арқылы басқаруды жүзеге асырады. Ол мінез-құлықтардың осындай шексіз мөлшеріне осы 
əлеуметтік ортамен талап етілетін бағдар беріп отырады. Кез-келген билік өз алдына саяси, 
əлеуметтік-экономикалық, идеологиялық сипаттағы мақсаттар қояды жəне олармен, кем дегенде, 

азаматтардың көбі келісу қажет. Сонымен мемлекеттің айрықша белгісі – бұл егеменді жария 
биліктің болуы. Мемлекеттің ғылыми дəстүрге сəйкес тағы бір белгісі болып оның аймақтық 
ұйымдастырылуы табылады. Мемлекеттің аймағы – оның юрисдикциясы əрекет ете алатын 
кеңістігі. Əдетте аймақ əкімшілік-аймақтық деп аталатын ерекше бөлініске ие болады. Осының 
негізінде жаңа қоғамдық институт – азаматтылық жəне бағынушылық деген институт туындайды. 
Əкімшілік-аймақтық бөлінудің туындауына байланысты жария биліктің аймақтық құрылымы 
пайда болады: биліктің орталық жəне жергілікті органдары туындайды. Ол, өз алдына, бөлек 
елдердің қалыптасуына ықпал етеді. Демек, егеменді жария билік секілді мемлекет билігі 
мемлекетті оның əлеуметтік-саяси мəні тұрғысынан айрықшалығын көрсететін болса, ал аймақтық 
белгісі бойынша жария биліктің қолданылуы оның аппаратының жария билікпен 
ұйымдастырылуының ерекше нысанын сипаттайды. Осындай өзінің нысанында мемлекет 
халықтың саяси  ұйымы ретінде көрініс табады. Мемлекеттің тағы бір белгісі болып салықтар 
саналады. Салықтар – бұл мемлекеттің жəне оның органдарының материалды негізі – жария 
биліктің қызметін қамтамасыз ету үшін, ауқатсыздарды əлеуметтік қолдау үшін жəне т.б. жеке 
жəне заңды тұлғалардан алынатын ақшалай қаражаттар. Шынымен де, мемлекет қоғамды 
біріктіретін күш ретіндегі арналуын орындауы үшін, қоғамда болып жатқан алуан түрлі əлеуметтік 
жəне саяси үрдістерді (экономиканың реттелуін жүзеге асыру, мемлекеттік аппаратты, əскерді, 
милицияны, əділ сот органдарын, түрме жүйесін асырау, білім беру, ғылым, мəдени жəне өзге де 
мемлекеттік өзге əлеуметтік бағдарламаларды қолдауды, қоршаған ортаны қорғау жəне т.б.) 
жүзеге асыра алуы үшін билік аппараты ақшалай қаражаттарды талап етеді. Сондықтан барлық 
елдерде мемлекеттік реттеудің əрекет етуші құралы болып салықтар, баждар, мемлекеттік 
тапсырыстар, стандарттар, мемлекеттік тарифтер жəне өзге де халықтан жиналатын міндетті 
алымдар табылады, олардың мөлшері, алу мерзімдері мен тəртібі нормативті-құқықтық актілерде 
айқындалады.  

Мемлекет түсінігінің өзін оның мəні арқылы анықтауға болады. Осы құбылыстағы басты 
анықтауыш – бұл оның мəні. Осыған байланысты мемлекеттің мəні оның екі жағының, яғни 
жалпы адами жəне таптық жақтарының бірлігі ретінде айқындалады. Демек мемлекет мəнін 
анықтаудың екі тəсілі бар: жалпы таптық жəне жалпы əлеуметтік. 

 Жалпы əлеуметтік əдіс дегеніміз – мемлекет əлеуметтік ымыраның, қарама-қайшылықтарды 
жұмсарту, қоғамның əр түрлі жіктерінің ынтымақтастық жолдарын іздеу құралы болуы қажет. 
Оған қоса демократиялық қоғам құқықтық тəртіпті, заңдылық режимін ұстану, заңды бұзғандар 
үшін жазалаудың міндеттілігін талап етеді.  

Мемлекет – бұл ең маңызды деген əлеуметтік қатынастарды реттеу жəне жөндеу 
мақсатындағы жалпыға міндетті мінез-құлық ережелерін бекітетін жəне санкциялайтын нақты-
тарихи қоғамның саяси ұйымы жəне де ол арнайы жария аппарат арқылым аймақтық белгісі 
арқылы біріктірілген осы қоғамның қажеттіліктері мен мүдделерін іске асыруды қамтамасыз етеді. 
[2, 66] 

Мемлекетті өзге де қоғамдық, саяси ұйымдардан келесідей негізгі белгілер ажыратады: 
- Бүкіл қоғамның саяси ұйымдастырылуы, яғни мемлекет бір аумақта тұратын адамдардың 

əлеуметтік мүдделері мен қажеттіліктерін білдіреді (қоғамның ресми өкілі). 
- Жария билік, яғни мемлекеттік аппарат қоғамнан өзінің арнайы басқарушылық, 

ұйымдастырушылық қызметімен бөлінген. Осы аппаратты ұстау үшін салықтар мен алымдар 
алынады. 

- Халықтың аумақтық ұйымдастырылуы, яғни мемлекеттілік идеясымен біріктірілген жəне 
өзге де халықтармен танылған белгілі бір аумақта тұратын тарихи қалыптасқан қоғам.  

- Мемлекеттік егеменділік – халық атынан ішкі жəне сыртқы шешімдерді қабылдаудағы 
мемлекеттің айрықша құқығы. 

- Арнайы аппараттың көмегімен мемлекеттік аппаратпен бекітілген немесе санкцияланған 
жəне мемлекеттің мəжбүрлеу күшімен (полициямен, əскермен) қамтамасыз етілген жалпыға 
міндетті мінез-құлық ережелердің болуы. Жоғарыда аталған белгілерді нақтылай түсетін 
мемлекеттің өзге де белгілерін бөліп көрсетеді. 

Мемлекеттің мəнін білдіретін өзге де анықтамаларын белгілеу үшін əр түрлі тəсілдер бар, 
олардың негізгілері – таптық əдіс жəне жалпы əлеуметтік əдіс. Таптық əдістің негізінде 
антагонистік таптардың (қанаушы жəне қаналатын таптардың) арасындағы таптық күрес жатыр, 
бұл жерде мемлекет экономикалық билік етуші таптың қолындағы қару рөлін атқарады. 
Əлеуметтік əдістің негізінде мемлекеттік аппарат арқылы мүмкін болатын əр алуан қоғамдық 
топтардың мүдделер ымырасын, сондай-ақ жалпы əлеуметтік функцияларды жүзеге асыруды 
бөліп көрсетуге болады.  

Осы екі негізгі əдістерден басқа, нəсілдік, ұлттық, діни əдістерді де атап өтуге болады, бұл 
жерде мемлекеттік тиісінше белгілі бір нəсіл, ұлт, дін мүдделерін білдіреді. 

Кез-келген мемлекеттік билік қандай да бір ұйымдастырушылық нысандарда жүзеге 
асырылады. Олардың жиынтығы мемлекеттік биліктің механизмін құрайды. Мемлекет механизмі 
– бұл мемлекеттік билік жүзеге асырылатын жəне қоғаммен мемлекеттік басқару қамтамасыз 
етілетін мемлекеттік ұйымдардың жүйесі. Мемлекеттік билік механизміндегі негізгі орынды 
мемлекеттік аппарат алып отырады. Бұл – белгілі бір органдар жүйесі жəне олардың көмегімен 
қоғамдағы мемлекеттік билік жүзеге асырылады. Бұл жерде назар аударатын жай, мемлекет 
аппараты – ол оның бөлек органдарының механикалық байланысы емес, олардың нақты 
ұйымдасқан, нақты реттелген тұтас жүйесі. [3, 89] 

Қоғам мемлекеттен бөлектенгісі жəне оның ісін регламенттегісі келеді. Бұл ұмтылыс 
құқықтық түрде бекітіледі, соның негізінде мемлекет қоғамның бір жүйесі ретінде анықталады. 
Заң күші мемлекеттен жоғары болғанда ғана мемлекет құқықтық болып табылады. Мемлекет 
феноменін, оның жүйесі мен құндылығын, құрылымының принциптері мен тиімді 
функциялануының механизмін, даму перспективасы мен рөлін зерттеуқазіргі таңда адамзаттық 
қоғамда, оны басқаруда, əлеуметтік субъектілердің құқықтық өмірі жəне саяси жетілдіру 
мəселесінің өзара байланысы мен өзара түсіністігі билікті кешенді зерттеудің маңызды 
бағыттарының бірі болып табылады. 

Демократиялық қоғамның басында саяси ұйымдастырылған мемлекеттің құндылығы мынада 
–барлық кешеннің көмегімен оның институттарының алынып тасталуы, биліктің теріс 
жақтарының тежелуі, халық билігі, экономикалық жəне рухани факторлар нығайтылуы мүмкін, ал 
қоғам мəдениет пен өркениеттің прогрессивті қалыпта дамуына мүмкіндік алады.  

Мемлекет, мемлекеттік билік, оның шектелуіне дейінгі сұрақтарды ойлана отырып Платон, 
Аристотель, Полибий сияқты ерте римдік ой толғаушылар барлық биліктің «бір билікке» 
шоғырлануға болмайтыны жөнінде, «философ-билеуші» түріндегі «ағартушылық» билік туралы 
ойлар тұжырымдады. 

Одан кейінгі кезеңдерде мемлекет, оның шығу тегі, даму кезеңдері, мəні жəне оған тəн 
сипаттары жайлы сұрақтар Н.Макиавеллидің, Дж.Локканың, Ш.Монтескьеның, америкалық 
ойшылдардың, құқықтанушылардың, мемлекет қайраткерлерінің еңбектерінде қаралды. 

Қазіргі кезеңде əсіресе Т.В.Кашаниннің «Мемлекеттің жəне құқықтың шығу тегі» атты 
еңбегін атап өткен жөн. Онда автор қоғамдық дамудың ең қиын мəселесін – мемлекет пен 
құқықтың шығу тегін зерттеуді алдына мақсат етіп қояды. Ол тек құқықтану көзқарасы жағынан 
ғана жазылмаған. Онда автор антропологиядағы, тарихтағы, саясаттанудағы, философиядағы 
қазіргі ғалымдардың жетістіктеріне сүйеніп жазған. Қазіргі уақытта заң ғылымында мемлекеттің 
саясаты, шығу тегі, мемлекеттің саяси білім ретіндегі тарихи даму кезеңдері, оның негізгі 
белгілері мен көрінісі жайында жаңа тəсілдер мен тракттар қалыптасты. Бұл мəселелерге 
А.А.Алексееваның, М.Н.Марченконың, В.С.Нерсесянцаның, А.В.Васильеваның, А.Е.Грининаның, 
В.Е.Чиркинаның жəне тағы да басқалардың еңбектері арналды. Мемлекет түсінігі жайында тарихи 
жəне қазіргі заманғы аспектілер Зиманова С.З., Баймаханова М.Д., Сартаева С.С., Ударцева С.Ф., 
Бейсенова Н.У., Бусурманова Ж.Д. жəне басқа да қазақстандық ғалымдардың еңбектерінде 
қаралды. Бұрынғы зерттеулердің маңыздылығын мойындай отырып, бүгінгі таңда көптеген 
сұрақтар жаңадан пайымдауды қажет етеді. Сонымен, мемлекет түсінігінің өзін, мемлекеттік билік 
түсінігін қайта қарау сыни бағалауды қажет етеді. Ол көбінесе қазіргі дəуірдің ерекшеліктеріне 
негізделеді. Күші өзгерген тəсілдермен мемлекетті тануда жəне нақтылауда мемлекеттіліктің 
барлық жүйесінің тиімділігін қамтамасыз етуге қабілетті «мықты мемлекет» категориясын қажет 
етеді. Осы мəселер мен мемлекеттік жүйенің дамуына əсер ететін факторларға арналған қазіргі 
заманғы зерттеулерге жеткіліксіз назар аударылуда. Мəдениет ұғымын тереңірек түсіну үшін, оған 
мағыналық жақындығы бар кейбір басқа ұғымдармен арақатынасын қарастырып өтейік. Осы 
сипатта біздің зердемізге бірінші түсетін үғым — өркениет. Өркениет (цивилизация) 
семантикалық жағынан алғанда (латын тілінің — «civilis» сөзі) азаматтық дегенді білдіреді. [4, 
325] Римдіктер бұл үғымды «варварлықтар» деп өздері атаған, басқа халықтар мен 
мемлекеттерден айырмашылықтарын көрсету мақсатында қолданған. Яғни, «өркениет» олардың 
түсініктері бойынша азаматтық қоғамы, қалалық мəдениеті, заңға негізделген басқару тəртібі бар 
Рим империясының даму дəрежесін білдіреді.Ғасырлар бойы қалыптасқан осы екі ұғымның 
мағыналарын төмендегідей топтастыруға мүмкіндік бар: 

1.Мəдениет пен өркениет бір. Олар синонимдер (И. Гердер, Э.Б. Тайлор). 
2.Өркениет - мəдениеттің ақыры, оның кəрілік шағы, руханилықтың антиподы (Ж.Ж. Руссо, 

Ш. Фурье, О. Шпенглер). 

3.Өркениет - мəдениеттің прогресі, болашаққа бой сермеуі, қоғамның парасаттылық деңгейі 
(Ф. Вольтер, Д. Белл). 

4.Өркениет - тағылық пен варварлықтан кейінгі тарихи-мəдени саты (Л. Морган). 
5.Өркениет - этностар мен мемлекеттерге тəн мəдениеттің оқшау түрі (А. Тойнби, 

Н.Я. Данилевский жəне т.б.).6. Өркениет мəдениеттің техникалық даму деңгейі, оның 
материалдық жағы. Бұдан көретініміз, мəдениет пен өркениет бір-бірімен байланысты ұғымдар 
екен. Мəдениеттанушы Г. Чайлдтың пікірінше, өркениетке еңбектің қоғамдық жолмен бөлінуі, 
қалалардың пайда болуы, жазбаша мəдениеттің дамуы, қолөнер мен сауданың өркендеуі, 
азаматтық қоғам мен мемлекеттің орнауы жатады. Мəдениетті тұлғалық сипатта қарастырғанда, 
бірнеше елеулі түсініктерге тоқтала кету қажет, олардың ішіндегі маңыздылары: мəдени əрекет, 
мəдени орта, мəдени игіліктер мен қажеттіліктер жəне мəдени ұйымдар мен ұжымдар. Бүлардың 
арасында ең түбегейлісі — мəдени əрекет. Əрекеттену - жалпы адам мен қоғамның өмір сүру 
тəсілі, тіршіліктің тірегі. Мəдени əрекет деп, əдетте, мəдениет игіліктерін өндіруге, таратуға, 
тұтынуға бағытталған мақсатқа сəйкес əлеуметтік іс-қимылдарды атайды. Мəдени игіліктерді 
толассыз жасау нəтижесінде адам өзінің де мəдени деңгейін көтереді.  Ал, біздің алдымыздағы 
мақсат мəдениет пен өркениеттің прогрессивті құбылысы ретіндегі мемлекеттің оң əлеуетін ашу 
жəне қалыптастыру үрдісі болып табылады. [5, 117] Онда: 

- Объективті тарихи үрдіс ретінде мемлекеттің жалпы пайда болу заңдылықтарын қарау. 
- Мемлекеттің пайда болуының негізгі теорияларына баға беру жəне мемлекеттік құрылудың 

негізгі жолдарын (тəсілдерін) бөлу. 
- «Дамымаған саяси білім», «дамыған мемлекет» түсініктерін қарау. 
- Заң ғылымында қалыптастырылған негізгі ережелері тарихи жəне қазіргі заманғы аспектілі 

мемлекет түсінігін, оның мəнін жəне əлеуметтік мақсатын  бөліп қарау жəне талдау. 
- Қазіргі кезеңдегі мемлекеттің қызметтері мен кейбір ауқымды мəселелерін қарау. 
Мемлекеттің пайда болуы алғашқы қауымдық құрылыс тізбегінің барлық алдыңғы дамуының 

объективті заңдылығы болады: адамның жануарлар əлемінен бөлінуі, қағамдық еңбек бөлінісі, 
оның өндірістілігінің өсуі, отбасылардың, қару-жараққа жəне өндіріс құралдарына жеке 
меншіктің, құлдарды пайдалануға, қауым, тайпа мүшелерінің мүліктік бөлінуінің жəне т.б. пайда 
болуы. [6, 345] Біртіндеп дами келе қоғам мемлекеттікке өтеді. Ғалымдар мемлекеттің 
қалыптасуының келесі жолдарын бөледі: афиналық, римдік, ежелгі германиялық, азиялық. Бірақ 
олар бəрі көбінесе соңғы уақыттарда сынға ұшырап жүрген Маркс пен Энгельстің зерттеулеріне 
негізделген. Сондықтан да олар жалғыз дұрыс тұжырым деуге болмайды, бірақ сонымен қоса олар 
өздеріне өте көп оң сəттерді алады. Содан, мысалы дəл Энгельс бойынша жіктеу біршама анық 
жəне нақты болып табылады. Егер де оған қазіргі заманғы ойшылдардың ғылыми көзқарастарын 
қосатын болса, онда мемлекеттің құрылуының айтарлықтай толық көрінісін алуға болады. Бірақ 
мемлекеттің пайда болуының жəне құрылуының толық көрінісін елестетуде мемлекеттің пайда 
болу теориясын да қарастыру қажет. Олар мемлекеттің өзімен бірдей уақытта пайда бола бастады, 
оларда қоғам танымы жəне нақты бір тарихи кезеңдегі экономика жағдайы көрініс тапты. 
Дипломдық жұмыста мемлекеттің пайда болуы туралы келесі теориялар қарастырылды: 
теолоиялық теория, мəжбрлеу теориясы, нəсілдік теория, инцестті теория, спорттық теория, 
патримониалды теория, органикалық теория, экономикалық теория, класстық теория, 
психологиялық теория, келісім-шарттық теория, диффузды теория. Осы теориялардың 
əрбіреуіның оң жəне теріс жақтары болды, тарихи кезеңге сəйкес келетін жинақталған білімдер 
негізінде қоғам мен мемлекеттің көзқарасын көрсетеді, сонымен қатар  мемлекеттің пайда болуы 
жəне оның дамуы туралы ғылыми ойдың болуында оң үлес қосты. Бірақ, барлық оң жақтарына 
қарамастан, бірде-бір теория мемлекеттің пайда болуы туралы əмбебап жəне толық жауап бере 
алмайды. Дегенмен мемлекеттің пайда болуы мен құрылуы үрдісінде қоғамдық дамудың көптеген 
факторлары əсер етеді (географиялық жағдайлар, діни, этникалық, экономикалық, саяси 
факторлар, дəстүрлер, байлық жəне т.б.) 

Біртіндеп дами келе, мемлекет қарапайым мемлекеттен дамымаған саяси түзілімге өтеді. 
«Дамымағандық» осы жағдайда оны биліктің аппараты мен құрылымының ұйымдастырушылық-
техникалық жетілдіруіне жету түріндегі өңделмеген деген мағынада емес, «мемлекет» деген үлкен 
құбылыста қаланған оң əлеуеттің жүзеге асырылмауы мағынасында түсіну керек. Дамымаған 
мемлекет – бұл үнемі толық емес мемлекет (ұйымдастыруышылық жəне əлеуметтік). Мұндай 
«толық еместік» мемлекет пен қоғам арасындағы өзара қарым-қатынасына қатысты. Əртүрлі 
нұсқалар болды, бірақ олардың əрқайсысында мемлекеттің қандай да бір өте маңызды элементі 
жəне қоғамның қажетті сипаттамалары болған жоқ немесе нақты дамымаған болды. Көпшілік 

жағдайда аталған толық еместік тікелей мағынада көрінді, өйткені көптеген дамымаған 
мемлекеттер жиі мемлекеттің маңызды жақтарының жиынтығына ие болған жоқ немесе олардың 
бір бөлігін немес барлығын қанағаттанарлық деңгейге дейін дамытқан жоқ. Бірінші кезекте, 
аталғандар мемлекеттің кəсіби басқару жəне тежеу аппараты, салықтар, жер аумақтық бөліну, 
сонымен қатар орталықтандыру дəрежесі жəне жазбаша құқық жатты.  

Мемлекеттің дамуының келесі кезеңі «дамымаған мемлекеттен» демократиялыққа өту болып 
табылды. Демократиялық мемлекетте мемлекеттік жіне қоғамдық жұмыстарда азамттардың 
шынайы қатысуы үшін жағдай жасалады. Мемлекеттің барлық маңызды органдары таңдаулы жəне 
халықпен бақыланады. Азаматтар құқық пен еркіндіктің кең жəне кепілдік заңды шеңберіне ие. 
Мұнда мемлекет қоғам ментұлғаға қызмет етеді. 

Қорыта келе, мынадай тұжырымдар жасауға болады: 
1)Тарихи мемлекет əлеуметтік түзіліс ретінде өзінің дамуында бірнеше кезеңнен өтті. Үш 

негізгі кезеңді бөлуге болады: 1) мемлекет қоғамның бір бөлігі болып табылғанда жəне оның 
қызметі көбінесе азаматтар арқылы анықталды; 2) мемлекет белгілі бір класстың қаруы болғанда, 
тұрғындардың қабаты отбасылардың жеке жұмысы сияқты болды; 3) Мемлекет қоғамнан бөлінген 
жəне белігілі бір дəрежеде жеке-дара құқық негізінде қоғаммен өзара əрекеттесетін, мемлекет пен 
қоғамның, азаматтардың өзара құқықтары мен міндеттерін анықтайтын, олардың  өзара қарым-
қатынастары мен өзара əрекеттесулерінің жеке-дара əлеуметтік түзілімнің білгілі бір дəрежесі 
болды. 

2)Мемлекеттің бар теориялырын шартты түрде төрт топқа бөлуге болады: мемлекеттің мəні 
жайлы, оның мақсаттары туралы, оның қызметінің құралдары мен тəсілдері жайлы, оның ары 
қарайдамуындағы жолдар мен перспективалар жайлы. Дегенмен де əр түрлі авторлар өздерінің 
еңбектерінде мемлекетпен қатысты проблемаларды қарастыра отырып, барлық аталған сұрақтарға 
осылай немесе басқаша жүгінеді. Əр түрлі топқа жататын теориялар өзара əрекет етеді, əр түрлі 
үйлесім түзеді. 

3)Мемлекеттің əркелкілігі – оның мəні, ол туралы, оның түсінігі, рөлі, тағайындалымы 
туралы елестетулер, ең алдымен шегінде өзі пайда болатын жəне дамитын уақыттың өзімен, 
қоғамның даму деңгейімен, қоғамдық таным жəне оймен дамиды. 

4)Мемлекеттің күрделілігі жəне көпқырлылығы бір жағынан əр түрлі авторлармен 
субъективті қабылдау құбылысы жəне түсінігі ретінде, екінші жағынан оның көпнұсқалы 
түсінігінің жəне əрқилы түсіндіруінің мүмкіндігі жəне тіпті сөзсіздігімен негізделеді.  

5)Шынайы өмірде «таза» класстық та, таза қағамдық мемлекеттік институттар жоқ, демек, 
оларға сəйкес келетін мемлекеттің анықтамасы да жоқ. Осыдан мемлекеттің белгілі бір түсінігінде 
тек оның класстық элементтерін ғана емес, сəйкес келетін белгілерін, сонымен қатар класстан тыс, 
«жалпы адамзаттық» белгілері мен жақтарын есепке ала кеткен жөн.  

6)Сөз демократиялық мемлекет туралы болған кезде, тиімді мемлекеттіктің негізгі факторы, 
ең алдымен азамттарға берілген мүмкіндігін мəңгілікке бекіту жəне олардың бірігуімен 
мемлекеттің қызметіне тиімді əсер ете алатын осындай құрылым менмеханизмдер түсініледі. 
Мемлекет күшінің шарасы еркін азаматтық ерік білдіруі, ашықтық шарасы, азамттардың 
құрастырушылық саяси-құқықтық белсенділігінің қабылдағыштығы, азаматтық қоғамның 
институттары үшін оның қолжетімділік шарасы болып табылады. 

7)Демократиялық мемлекетте басқару жүйесі тиімділік механизмінен (əлеуметтік, саяси, 
құқықтық) тұруы керек. Біздің ойымыздағыдай механизм «мемлекет-тұлға», «мемлекет – азамттық 
қоғам» сияқты дихотомилардың біршама рационалды өзара əрекеттестігі болып табылады. Тек 
осы механизм болғанда ғана, мемлекет мықты, азамттық қоғам –еңбекке қабілетті, тұлға –оң 
белсенді жəне бастамашылықты, ал барлық қоғамдық жүйе – құқықтық бола алады. 

«Кім өткен өмірге ие, сол қазіргі сəтке ие. Қоғам алдына өткен өмірді ашыңыз –сонда сол 
өзінің болашағын басқаша ұйымдастырады» [7, 234]. Автор дұрыс айтады, себебі шынында да тек 
өткен өмірді біле отырып, болашақты құруға болады. Мемлекеттің құрылуының тарихын зерделеп 
жəне біздің өткен ғалымдардың тəжірибесіне сүйене отырып, қазіргі заманғы, тəуелсіз, ең бастысы 
жоғары өмір сүру деңгейі жəне экономикасының дамуы бар дамыған мемлекетті құруға болады. 
Қазіргі уақытта жиналған сол барлық оң потенциалды жоғалтпай, керісінше оны еселетіп жəне 
өзіміздің ұрпағымызға лайықты мемлекет қалдыруды қалайтын едік. Адамзаттың мың жылдық 
тархында мемлекеттің дамуы жəне құрылуы жайлы орасан жұмыс жүргізілген болатын. Соынмен 
қатар, көптеген мемлекеттерде жарияланған нормалар декларитивті сипатта емес, тəжірибеде 
енгізілуін жəне жетілуге төтеп беруін қалайтын едік. Қазіргі заманғы мемлекетке көреген саяси 
қайраткерлер, моральдік, адамгершілікті, өзін-өзі жетілдіруге талпынысқа ие тəрбиелі, білімді 

жəне адамгершілікті қоғам жетіспейді. Себебі тек қоғамды дамыта отырып, келесі біршама 
жоғары деңгейге шығуға, сонымен бірге мемлекет-идеал, үстемдік етуші мораль нормалары мен 
құқықтар болатын болашақ мемлекет құруға болады. 

Назарбаев Н.Ш., заң факультетінің 2 курс студенті, Академик Е.А. Бөкетов атындағы ҚарМУ 
(Ғылыми жетекші – Байжанова Г.Т., з.ғ.м., мемлекет жəне құқық теориясы мен тарихы 

кафедрасының доценті) 
 

Қазақстан Республикасының 1997 жылғы 11 шілдедегі  «Қазақстан Республикасындағы тіл 
туралы» Заңы қабылданған мезеттен бастап еліміздің мемлекеттік тілі ретінде қазақ тілі 
танылған.Онда «Мемлекеттiк тiл - мемлекеттiң бүкiл аумағында қоғамдық қатынастардың 
барлық саласында қолданылатын мемлекеттiк басқару, заң шығару, сот iсiн жүргiзу жəне iс 
қағаздарын жүргiзу тiлi. Қазақстан халқын топтастырудың аса маңызды факторы болып 
табылатын мемлекеттiк тiлдi меңгеру - Қазақстан Республикасының əрбiр азаматының парызы» 
- деп атап көрсетілген [1, 4].  

Бiздiң мaқaлaмызғa apқaу бoлып oтыpғaн көкeйтecтi мəceлe – мeмлeкeттiк тiлдi зaң шығapу 
тiлi peтiндe қaлыптacтыpу жəнe қoлдaну. Aтaлғaн зaңдa мeмлeкeттiк opгaндapдың қaзaқ тiлiн 
бapыншa дaмытуғa, oның xaлықapaлық бeдeлiн нығaйтуғa жəнe қaзaқ диacпopacынa aнa тiлiн 
caқтaу мeн дaмытуы үшiн көмeк көpceтугe мiндeттiлiгi дe бaca aйтылғaн. Дeгeнмeн, eл 
тəуeлciздiгiнiң жиыpмa бec жылдығы қapcaңындa мeмлeкeттiлiктiң бacты aтpибуттapының бipi – 
тiлiмiздiң дaму қapқыны, мeмлeкeттiк бacқapу, зaң шығapу, coт iciн жүpгiзу caлaлapындaғы 
қoлдaну дeңгeйi қaндaй дeгeн cұpaқ oйлaндыpмaй қoймaйды. 

Тiл. Нeбəpi үш əpiптeн құpaлғaн бұл cөздiң acтapындa қaншaмa мaғынa, қaншaмa мəн, 
қaншaмa қызмeт жaтыp. Тiл - мынa ciз бeн бiздi бaйлaныcтыpушы қaтынac құpaлы. Oның 
көмeгiмeн aдaмдap бip-бipiмeн пiкip aлмacaды, oйын, ceзiмiн жeткiзeдi. Тiлciз қoғaмды eлecтeту 
мүмкiн eмec. Тiл apқылы aдaмдap бiлiмiн шыңдaп, өзiн-өзi жeтiлдipeдi, қoғaмдa oйып тұpып 
opнын aлaды. Eндeшe, ocы тiл, coның iшiндe қaзaқ тiлi құpaлдapының eлiмiздiң құқықтық жүйeciн 
қaлыптacтыpудaғы pөлi мeн мaңызынa тoқтaлcaқ. Oл үшiн aлдымeн құқықтық aкт түciнiгiн, oны 
қaлыптacтыpушы cубъeктiлepдi aнықтaп aлaйық. 

«Құқықтық актілер туралы» Қазақстан Республикасының 2016 жылғы 6 сəуірдегі Заңында: 
«Құқықтық акт – республикалық референдумда қабылданған не уəкілетті органдар қабылдаған, 
құқық нормаларын немесе жеке-дара билік ететін құқықтық нұсқамаларды қамтитын, 
белгiленген нысандағы жазбаша ресми құжат» - ретінде көрсетілген [2, 1].  

Қазақстан Республикасында нормативтік құқықтық актілердің жобаларын əзірлеушілер 
ретінде төмендегі субъектілер танылған: 

- Президент Əкімшілігі, Үкімет, өзге де мемлекеттік органдар – Қазақстан Республикасы 
Президентінің тапсырмасы немесе Қазақстан Республикасы Президентінің тапсырмасына 
негізделген Қазақстан Республикасы Президенті Əкімшілігі Басшысының тапсырмасы бойынша, 
олармен келісу бойынша – ұйымдар мен азаматтар Қазақстан Республикасы Президентінің заң 

